QORTI KOSTITUZZJONALI

IMHALLFIN
S.T.O. PRIM IMHALLEF JOSEPH AZZOPARDI

ONOR. IMHALLEF GIANNINO CARUANA DEMAJO
ONOR. IMHALLEF NOEL CUSCHIERI

Seduta ta’ nhar il-Gimgha 5 ta’ Ottubru 2018

Numru 14
Rikors numru 171/2014 JPG

Rosario Spiteri
V.

ll-Kkummissarju tal-Pulizija u I-Avukat Generali

1. Dan il-provvediment huwa dwar talba tal-konvenuti appellanti b’rikors
tal-4 ta’ Mejju 2018 biex issir korrezzjoni fl-isem tal-gorti li quddiemha

tressaq l-appell. ll-fatti relevanti huma dawn:

2. ll-kawza nbdiet b’rikors maghmul taht I-art. 22C tal-Ordinanza dwar il-

Medicini Perikoluzi [‘Kap. 101”]. Waqt is-smigh tar-rikors ingalghet

1 »22€. (1) Meta jkun sar ordni ta’ konfiska taht I-artikolu 22(3A)(d) ta’ din |-Ordinanza,
il-persuna misjuba hatja, jew it-terza persuna msemmija f'dak il-paragrafu, tista’ tibda
azzjoni ghal dikjarazzjoni li xi proprjeta jew kull proprjeta mobbli jew immobbli hekk
konfiskata ma tkunx profitti jew dhul mill-ghemil ta’ xi reat taht din I-Ordinanza (kemm
jekk ikun jew ma jkunx hekk aggudikat minn qorti tal-gustizzja kriminali) langas

kwistjoni dwar jekk xi disposizzjonijiet tal-Kap. 101 jiksrux id-dritt tal-
attur imhares taht Il-art. 6 tal-Konvenzjoni Ewropea ghall-Protezzjoni
tad-Drittijiet tal-Bniedem u tal-Libertajiet Fundamentali [“il-Konvenz-
joni”] u l-art. 1 tal-Ewwel Protokoll tal-Konvenzjoni [‘l-Ewwel Proto-

koll”].

3. B’sentenza tal-25 ta’ Ottubru 2017, li minnha sar l-appell, I-ewwel qorti
sabet ksur tad-disposizzjonijiet tal-Konvenzjoni u tal-Ewwel Protokoll,
u I-konvenuti appellaw b’rikors tal-14 ta’ Novembru 2017. Billi I-appell
tressag quddiem din il-gorti (il-Qorti Kostituzzjonali), il-konvenut
ressaq l-ec¢cezzjoni li l-appell huwa “irritu u null” ghax kellu jsir
guddiem il-Qorti tal-Appell u mhux quddiem din il-qorti, kif ighid u jrid I-

art. 34 tal-Kodici ta’ Organizzazzjoni u Pro¢edura Civili2.

4. ll-konvenuti ma jikkontestawx il-fatt Ii I-appell kellu jitressaq quddiem
il-Qorti tal-Appell izda jghidu illi dan il-fatt ma ghandux iwassal ghan-
nullita tal-appell ghax I-izball jista’ jissewwa taht I-art. 175 tal-Kodic¢i ta’

Organizzazzjoni u Procedura Civili. Ghalhekk b’rikors tal-4 ta’ Mejju

proprjeta akkwistata jew miksuba, direttament jew indirettament, minn jew permezz
ta’ xi profitti jew dhul bhal dawk.

»(2) Dik l-azzjoni ghandha tinbeda b’rikors fil-Prim’Awla tal-Qorti Civili mhux iktar tard
minn tliet xhur mid-data li fiha s-sentenza li tordna I-konfiska tkun saret finali u
konkluziva.

2 »34. Hlief meta jkun hemm provdut mod iehor f'dan il-Kodici jew fkull ligi ohra, mis-
sentenzi tal-Prim’Awla tal-Qorti Civili jista’ jsir appell lill-Qorti tal-Appell:

»lzda fil-kazijiet fejn kawza li tkun inbdiet permezz ta’ rikors guramentat, u
fejn ebda decizjoni esplicita ma tkun intalbet u nghatat dwar I-interpretazzjoni tal-
Kostituzzjoni skont Il-artikolu 95(2)(d) tal-imsemmija Kostituzzjoni, tkun giet deciza
mill-Prim’Awla tal-Qorti Civili b’sentenza li fiha jkunu gew diskussi u decizi punti ta’ ligi
dwar drittijiet fondamentali tal-bniedem jew referenzi ghall-Kostituzzjoni bhala parti
mill-meritu tal-kawza, il-Qorti tal-Appell ghandha xorta wahda titgies li hija kompetenti
u li ghandha gurisdizzjoni biex tiddeciedi appell minn tali sentenza tal-Prim’Awla tal-
Qorti Civili.

2018 talbu illi I-qorti tordna korrezzjoni fir-rikors tal-appell b’mod illi,
fejn jidher Il-isem tal-qorti li fiha tressaq l-appell, flok “Fil-Qorti

Kostituzzjonali” jitnizzel “Fil-Qorti tal-Appell”.

L-attur jopponi ghat-talba ghax ighid illi I-art. 175 ma jaghtix lill-gorti s-

setgha li tordna I-korrezzjoni mitluba mill-konvenuti.

Id-disposizzjoni relevanti hija dik tal-art. 175(2) tal-Kodi¢i ta’ Organ-

izzazzjoni u Procedura Civili:

»175. (2) Kull qorti fi grad ta’ appell tista’ wkoll tordna jew tippermetti,
fkull zmien sas-sentenza, li jissewwa kull zball fir-rikors li bihom ikun
tressaq l-appell jew fit-twegiba, kif ukoll kull zball fl-isem tal-gorti li tkun
tat is-sentenza appellata, jew f'dak tal-partijiet, jew fil-kwalita li fiha
huma jidhru, jew fid-data tas-sentenza appellata:

»lzda kull qgorti fi grad ta’ appell tista’ tordna wkoll korrezzjonijiet fis-
sentenza tal-gorti tal-ewwel istanza u korrezzjonijet ohra li I-qorti fi
grad ta’ appell tgis li huma gustifikati fl-atti gudizzjarji fi kwalunkwe
stadju tal-proceduri fl-appell sa meta l-appell jithalla ghas-sentenza,
fug talba ta’ xi wahda mill-partijiet, u wara li taghti lill-partijiet |-
opportunita li jinstemghu:

Tassew illi I-ligi tghid illi jista’ jissewwa “kull zball fl-isem tal-gorti li tkun
tat is-sentenza appellata”, u ma tghidx ukoll illi jista’ jissewwa zball fl-
isem tal-qorti li quddiemha jkun sar |-appell. Madankollu I-ligi tghid
ukoll illi jista’ jissewwa “kull zball fir-rikors li bihom ikun tressaq I-
appell”’, bhal ma gara fil-kaz tallum. Il-kelmiet “kull zball” juru illi din id-

disposizzjoni ma ghandhiex tinghata interpretazzjoni stretta.

ll-konvenut izda jghid illi ladarba l-appell ma ngiebx validament

qguddiemha, il-qorti ma ghandha ebda setgha tordna korrezzjoni fl-atti.

Relevanti ghal dan l-argument huma d-disposizzjonijiet tal-proviso
ghall-art. 741(b) tal-Kodi¢i ta’ Organizzazzjoni u Proc¢edura Civili, i
jghid illi:
»... jekk il-gorti tikkunsidra li |-e¢cezzjoni [tal-inkompetenza] hi
gustifikata, il-gorti ghandha, permezz ta’ digriet in camera, li ma jkunx
appellabbli, tordna li I-atti tal-pro¢eduri jigu trasferiti lill-qorti, bord jew

tribunal li I-gorti tikkunsidra li ghandhom jiehdu konjizzjoni ta’ dik il-
kawza.«

Dan juri ¢ar illi I-gorti, ukoll jekk ma jkollhiex kompetenza fuq il-meritu
tal-kawza, ghandha s-setgha tordna li |-atti jintbaghtu quddiem il-gorti
li tkun kompetenti. Ma jaghmilx sens li l-atti li jintbaghtu lill-gorti
kompetenti jkomplu juru li I-appell sar quddiem qorti ohra li ma hijiex
kompetenti, u ghalhekk ghal din ir-raguni wkoll huwa implicitu illi I-gorti

ghandha s-setgha tordna I-korrezzjoni mitluba mill-konvenuti.

Barra minn hekk, I-art. 789 tal-Kodici ta’ Organizzazzjoni u Pro¢edura
Civili, dwar I-eécezzjoni ta’ nullita ta’ atti gudizzjariji, ighid illi l-att ikun
null jekk “jinhared” minn gorti mhux kompetenti, u mhux jekk jitressaq

guddiem gorti mhux kompetenti.

Ghal dawn ir-radunijiet il-qorti tilga’ t-talba maghmula mill-konvenuti u
tordna illi fir-rikors tal-appell, fejn tnizzel I-isem tal-qorti li quddiemha
sar l-appell, jithassar il-kliem “Fil-Qorti Kostituzzjonali” u jitnizzel,
minflok, il-kliem “Fil-Qorti tal-Appell’. Konsegwentement ti¢had I-

eccezzjoni ta’ nullita tal-appell.

Tordna wkoll illi l-atti jintbaghtu quddiem il-Qorti tal-Appell biex
jitkompla s-smigh. Billi t-talba ghall-korrezzjoni Jiet trattata waqt is-

smigh u |-kawza giet differita ghallum ghall-provvediment relativ, dan

il-provvediment gieghed jinghata quddiem il-gorti bil-miftuh, flok in

camera kif irid I-art. 741.

Ghalkemm it-talba tal-konvenuti ntlaqghet u I-oggezzjoni tal-attur giet
imwarrba, huwa xieraq illi I-ispejjez ta’ dan I-episodju jibqghu bla taxxa

bejn il-partijiet billi kien imganqal minn Zball tal-konvenuti.

